
	MEC.mk - Model for Efficient Communication between the Commissions for Interethnic Relations and the Citizens
MEK.mk - Модел за ефикасна комуникација помеѓу Комисиите за односи меѓу заедниците и граѓаните
MEK.mk  – Model efikas për komunikim mes Komisioneve për marrëdhënie ndëretnike dhe Qytetarëve



Проект „Модел за ефикасна комуникација помеѓу Комисиите за односи меѓу заедниците и граѓаните “ (МЕК) 
Напатствија за пријавување 
Овие напатствија ќе им обезбедат на потенцијалните кандидати информации за проектот „Модел за ефикасна комуникација помеѓу Комисиите за односи меѓу заедниците и граѓаните“ (МЕК), неговото спроведување и начинот на  пријавување за учество во проектот.   
I. Основни информации за проектот
Проектот „Модел за ефикасна комуникација меѓу Комисиите за односи со заедниците и граѓаните (МЕК)“ е финасиран од Европската унија и организациите кои го спроведуваат: Фондацијата Метаморфозис во партнерство со здружението на граѓани за поддршка на меѓуетнички дијалог и развој на заедниците „Заеднички вредности“ од Скопје.  

Целта на проектот е подобрување на меѓуетничките односи и јакнење на институциите на системот, со цел зајакнување на демократијата во Македонија и забрзување на процесот на пристапување во ЕУ.

Во конкретните цели на прокетот спаѓа подобрувањето на капацитетите на членовите на Комисиите за односи со заедниците (КОЗ) со цел да станат поефикасни, да се зголеми нивната видливост и способноста за работа во рамките на нивните законски одредени надлежности, преку употребата на нови технологии.

Следниве конкретни области  ќе бидат опфатени преку:

· Креирање комуникациска платформа за КОЗ - внатрешно меѓу сегашните членови, меѓу КОЗ од различни општини, како и со граѓаните; заедно со процедури и практики за користење на оваа платформа (онлајн систем за информации) и дополнителни офлајн активности. 

· Помагање на воспоставувањето на институционална меморија за КОЗ, преку архива на случаи и одлуки, како и инструкции и упатства во врска со правата и обврските на КОЗ, достапни и за општинската администрација и граѓаните воопшто. 

· Платформата ќе се користи во 4 пилот општини, но ќе биде достапна за сите други општини, за време и по завршувањето на проектот, обезбедувајќи одржливост и ефект на умножување.

Можни засегнати страни опфатени со проектот се: директните корисници од четирите пилот-општини опфатени со обуки и други директни интервенции: Членовите на КОЗ; општинската администрација (градоначалници, претседатели на општински совети и водечки членови, општинскиот персонал); локалните новинари, претставниците на локалните невладини организации кои се занимаваат со меѓуетнички прашања, децентрализација, или владеење.  Дополнително, во засегнатите страни спаѓаат политичките партии и централната власт. Локалните граѓани и групи се исто така релевантни чинители во проектот. 
Покрај тоа, различните категории на директни и индиректни корисници се исто така засегнати страни, како на пример: 

· Други корисници од четирите пилот-општини – кои ќе бидат вклучени преку покани на јавни настани кои ќе се одржуваат во нивните локални заедници: 

· истакнати членови на заедницата (интелектуалци и едукатори, верски лидери, угледни бизнисмени) и сите граѓани кои ќе бидат поканети да учествуваат преку 

· соопштенија во локалните медиуми, плакати, општинските веб-сајтови, преку Информацискиот систем и преку сите други средства на располагање на проектниот тим;

· Индиректни корисници кои ќе бидат избрани за распространување на резултатите и искуствата од проектот преку интернет, преку конференциите за медиуми и други јавни настани, а особено на завршната конференција:

· Членови на КОЗ од другите општини, кои мораат (вкупно 21) да имаат воспоставено или веќе имаат доброволно воспоставено КОЗ (вкупно 3 досега), како и градоначалниците и други водечки членови на заедницата.

· Носителите на одлуки на национално ниво (пратеници, ЗЕЛС, НАЛАС, Секретаријатот за европски прашања, Министерството за локална самоуправа, Министерството за информатичко општество, итн.)

· Креатори на мислења на национално ниво 

· Меѓународни субјекти заинтересирани за Македонија или за прашања опфатени со проектот

Главните компоненти на проектот се:

· Зајакнување на капацитетот на КОЗ преку обуки техничка помош и развој на (дигиталната) инфраструктура со цел создавање услови за лесна, модерна комуникација меѓу граѓаните и КОЗ. 

· Застапување со цел промовирање на  видливоста на зајакнатите и опремени КОЗ, запознавање на  граѓаните со работата на  КОЗ и нивно охрабрување за обраќање до КОЗ за прашања од значење за меѓуетничките односи во нивните заедници

Проектот ги има следниве задачи:
· зголемување на  пристапноста на граѓанинот до надлежниот орган на локалната администрација преку дигитализацијата како средство за олеснета, модерна форма на комуникација;

· подобрување на транспарентноста: релевантните информации ќе бидат јавно објавени и лесно пристапни за граѓанинот;

· создавањето на дигиталната платформа за  целосно следење на  современиот концепт за е-демократија: платформата е дизајнирана да биде електронски столб на системот за управување со меѓуетничките односи на ниво што е најблиску до граѓанинот (принцип на супсидијарност);

· едукација на  членовите на КОЗ околу основите на заштитата на малцинските права и управувањето со диверзитет и
· вклучување на граѓаните во поголема мера во новите, дигитализирани КОЗ
Времетраењето на проектот е 12 месеци, од 22 декември 2009 до 22 декември 2010 г.

Вкупниот буџет на проектот изнесува 82,000.00 евра.

II. 
Критериуми за избор 

По одлука на Проектниот одбор, за пилот-општини може да се кандидираат единиците на локална самоуправа од РМ кои имаат законска обврска да оформат Комисии за односи меѓу заедниците (КОЗ). 
Основен предуслов за пријавување е целосно пополнета пријава
Пријавата (може да се најде на веб сајтот на проектот – www.mek.mk, како и на веб-сајтовите на проектните партнери Фондација Метаморфозис – www.metamorphosis.org.mk и ЗГ Заеднички вредности – www.cv.org.mk) мора да се пополни на македонски јазик, со можност да се пополни и на вториот официјален јазик кој се користи во општината, ако има таков. 
Пријавата треба да се пополни на компјутер со стандарден фонт на официјалното писмо на јазикот на пријавување. Во полињата каде што се бара одговор со „[ ] да“ и „[ ] не“ одговорот може да се даде со ставање на знакот х помеѓу заградите ([x]). Полињата во кои е оставен простор за описно пополнување немаат ограничена должина, може да се внесат онолку податоци колку што кандидатот смета дека се потребни за концизно но сеопфатно да се одговори на поставените прашања.
1. Информации за кандидатот
Заинтересираните општини треба да имат можност да обезбедат  човечки ресурси со цел  задоволување на потребите  за логистика на КОЗ односно секоја општина треба да обезбеди општински персонал (со скратено работно време) со цел  да обезбеди административна поддршка. Градоначалникот треба да избере лице за контакт и да ги стави неговите информации за контакт во пријавата. Се препорачува тоа лице да биде истото кое подоцна ќе биде вклучено во општинскиот тим составен од членови на општинската администрација и членови на Комисијата за односи меѓу заедниците (КОЗ). 
2. Информации за КОЗ
Кандидатите за пилот-општини треба да имаат формирана Комисија за односи со заедниците. Во овој дел треба да се пополнат основните податоци кои се однесуваат на работата на КОЗ, нејзиниот состав, основни услови за работа обезбедени од општината, како и податоци за контакт на нејзиниот претседателот. 

Фактот дали општините имаат усвоено Деловодник за работа на КОЗ нема да биде критериум кој може да доведе до нивно исклучување од конкуренција. Но, доколку општината има донесено таков Деловодник, треба да го приложи заедно со пријавата за учество во проектот.
3. Информации за единицата на локална самоуправа/општината
Основните демографски и други информации за единицата на локална самоуправа ќе послужат при изборот на четирите пилот-општини. При изборот предност ќе се дава на кандидатите што ќе ја одразуваат географска и културна разновидност на РМ.
4. Финансиски информации за единицата за локална самоуправа/општината
Со делот за финансиските информации на Проектниот одбор му се дава основна слика за економската состојба во општината. Предност при изборот ќе имаат општините со пониско економско ниво, со цел преку градењето на капацитетите да се помогне во постигнувањето порамномерен развој на ниво на цела РМ.

5. Придонес на ЕЛС/општината
Општината треба да прифати да биде подготвена да ги покрие трошоците поврзани со локалните обуки, средби на КОЗ со граѓаните и отворените денови (бесплатни простории, неопходна опрема, електрична енергија итн.). Сите општини кои се пријавуваат за програмата треба да го потврдат своето учество со писмо на поддршка/одлука на Советот на општината доставено во прилог. 
6. Учество на граѓаните/етничките заедници
Во ова поле кандидатот има простор да објасни на кои начини се обезбедува информирање и вклучување на граѓаните во процесите на донесување одлуки и креирање јавни политики на локално ниво. Општината треба да приложи објаснување за претходно искуство во процеси на партиципативно донесување одлуки и да покаже постоење на  оформени канали за комуникација со граѓаните.
7. Претходно искуство со проекти
Општината треба да покаже дека има воспоставено проектно партнерство со локалната деловна заедница и НВО секторот, како и дека има општински капацитети за поддршка на спроведувањето на проектот. Претходно позитивно искуство со проекти е предност. 
Предност ќе имаа општините кои во моментот на аплицирање не се вклучени во проекти поврзани со КОЗ, предвидени за изведба во текот на 2010 г.

8. Заложба на општината 
Треба да се поднесе писмо на заложба од градоначалникот вклучувајќи ги имињата на уште најмалку две лица кои ќе се дел од општинскиот тим. 

***

Се препорачува испраќање на скенирана копија на пријавата и приложените документи по е-пошта на адресата mek@metamorphosis.org.mk.

Пополнетите пријави и дополнителни документи во оригинал треба да се достават по пошта на следната адреса:

Фондација Метаморфозис

ул. „Апостол Гусларот“ бр. 40

1000 Скопје

Рокот за пријавување е 16 мај 2010 година во 16 часот. За дополнителни информации јавете се на  тел. 02 / 3113 966 или 3217240 (Хајрије Ахмед).

	Овој проект е финансиран од Европската Унија.
Проектна канцеларија: Фондација Метаморфозис, ул. Апостол Гусларот бр. 40, 1000 Скопје

тел/факс: 02/3109325, е-пошта: info@metamorphosis.org.mk, 
веб: www.metamorphosis.mk, веб-сајт на проектот: www.mec.mk 

